
BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2123/18 

Konjic, 27.06.2018. godine 

 

Na osnovu člana 16. Statuta  Općine Konjic („Službeni glasnik Općine Konjic“), broj: 4/11, 6/11), a u 

skladu sa Zakonom o budžetima u Federaciji BiH („Službene novine FBiH“, broj: 102/13, 9/14, 13/14, 

8/14, 91/15, 102/15 i 104/16), Općinsko vijeće Konjic na sjednici održanoj dana 27.06.2018. godine,  

d o n o s i   

 

 

 

ODLUKU 

o rebalansu budžeta Općine Konjic 

za 2018. godinu 

 

 

Član 1. 

 

Usvajaju se izmjene i dopune budžeta Općine Konjic za 2018. godinu. 

 

 

Član 2. 

 

Sastavni dio Odluke čine bilans prihoda i rashoda, na koje se odnose Izmjene i dopune. 

 

 

Član 3. 

 

Odluka stupa na snagu narednog dana od dana objavljivanja u „Službenom glasniku Općine Konjic“ i ima 

se objaviti na Oglasnoj tabli Općine Konjic. 

 

 

 

 

 

 

PREDSJEDNIK OPĆINSKOG VIJEĆA 

                                                                                    Ibro Halilović, s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2122/18 

Konjic, 27.06.2018. godine 

 

 

      Na osnovu člana 13. Zakona o principima lokalne samouprave u Federaciji Bosne i Hercegovine 

(„Službene novine Federacije BiH“, broj: 49/06 i 51/09),  člana 16. Statuta Općine Konjic („Službeni 

glasnik Općine Konjic“ broj: 4/11 i 6/11) člana 2. stav 2. tačka 2. Odluke o utvrđivanju standarda i 

kriterija za imenovanja na upražnjenje pozicije u reguliranim tijelima Općine Konjic, Općinsko vijeće 

na sjednici održanoj dan 27. 06. 2018.   godine   d o n o s i  

 

 

O D L U K U  

o davanju ovlaštenja punomoćniku za  

zastupanje Općine Konjic na Skupštini  privrednog  

društva Šumarstvo ''Prenj'' d.d. Konjic  

  

Član 1.  

Darki (Iće) Anđeliću daje se ovlaštenje da u svojstvu punomoćnika, zastupa Općinu Konjic na 18. 

redovnoj sjednici Skupštine društva ŠUMARSTVO ''PRENJ'' d.d. Konjic.  

 

Član 2. 

Emir Bubalo, Načelnik Općine Konjic, ovlašćuje se za potpisivanje pojedinačne prijave i punomoći sa 

obavezujućom uputom o načinu glasanja po pojedinim tačkama Dnevnog reda na 18. redovnoj sjednici 

Skupštine društva ŠUMARSTVO ''PRENJ'' d.d. Konjic zakazanoj za dan 29.06.2018. godine.  

Član 3. 

Odluka stupa na snagu narednog dana od dana objavljivanja u ''Službenom glasniku Općine Konjic'' i 

ima se objaviti na Oglasnoj tabli Općine Konjic. 

 

 

 

PREDSJEDNIK OPĆINSKOG VIJEĆA 

                                                                                         Ibro Halilović, s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2121/18 

Konjic, 27.06.2018. godine 

 

Na osnovu člana 24. stav 1. i 3. Zakona o unutrašnjoj trgovini („Službene novine FBiH“, broj: 40/10 i 

79/17), člana 9. Zakona o ugostiteljskoj djelatnosti HNK („Službene novine HNK“, broj: 12/17), člana 

31. Zakona o obrtu i srodnim djelatnostima („Službene novine HNK“, broj: 6/08) člana 7. stav 1. Zakona 

o javnom redu i miru HNK („Službene novine HNK“, 9/09),  i člana 16. Statuta Općine Konjic 

(„Službeni glasnik Općine Konjic“, broj: 4/11, 6/11). Općinsko vijeće na sjednici održanoj dana 

27.06.2018. godine d o n i j e l o 

 

O D L U K U 

O RADNOM VREMENU TRGOVAČKIH, UGOSTITELJSKIH OBRTNIČKIH I SRODNIH 

RADNJI I DJELATNOSTI NA PODRUČJU OPĆINE KONJIC 

  

I OPĆE ODREDBE 

 

Član 1. 

 

Ovom Odlukom se utvrđuje radno vrijeme trgovačkih, ugostiteljskih i obrtničkih (srodnih) djelatnosti 

poslovnih subjekata i njihovih poslovnih jedinica na području općine Konjic.  

Odredbe iz stava 1. Ovog člana odnose se na fizičke i pravne osobe koje obavljaju navedene djelatnosti. 

Član 2. 

 

Radnim vremenom u smislu ove Odluke smatra se radno vrijeme u kojem trgovačke, ugostiteljske, 

obrtničke i srodne radnje i djelatnosti moraju raditi radi pružanja usluga i zadovoljenja potreba građana, 

u skladu sa registrovanom djelatnosti. 

 

Član 3. 

 

Radno vrijeme trgovinskih objekata u kojim se obavlja trgovina i trgovinska usluga, može trajati od 

06.00 do 22.00 sata u zimskom periodu  i od  06.00-24.00 u ljetnom periodu svakog radnog dana u 

sedmici. 

Prodavnice tipa dragstor moraju biti otvorene neprekidno od 00 do 24 sata. 

Odredbe iz stava 1. ovog člana se odnose i na radno vrijeme apoteka, s tim što je Javna zdravstvena 

ustanova ''Gradska apoteka Konjic'' Konjic dužna odrediti dežuru za rad u dane vikenda, kao i u dane 

državnih i vjerskih praznika. 

Radno vrijeme trgovačkih, obrtničkih i srodnih radnji i djelatnosti ne može biti kraće od 7 (sedam) sati 

dnevno, s tim da ne može biti kraće od 4 sata prije podne i 3 sata poslije podne, ako ovom Odlukom 

nije drugačije određeno.   

 

Izuzetak od odredbi stava 1. ovog člana čine određene vrste radnji za koje se može utvrditi radno 

vrijeme u intervalu od 0.00-24.00 sata radnim danom i nedjeljom i to: 

✓ Pekarske radnje  

✓ Benzinske pumpe 

Izuzetno, subotom i nedeljom i u dane državnih i vjerskih praznika, može se utvrditi i kraće dnevno 

radno vrijeme. 

Radno vrijeme može biti i duže od minimalnog, pod uslovima određenim ovom Odlukom. 



 

 

 

Član 4. 

 

Radno vrijeme tržnicama na malo, odnosno pijaca, određuje se pijačnim redom, koji donosi trgovac 

koji pruža usluge tržnice na malo, odnosno pijace, i na koji saglasnost daje nadležni organ lokalne 

samouprave. 

 

Radno vrijeme sajmova, izložbi i drugih povremenih načina obavljanja trgovine utvrđuje nadležna 

općinska služba u svakom konkretnom slučaju. 

 

 

 

Član 5. 

 

Radno vrijeme za obrtničke i srodne radnje i djelatnosti registrovane kao dopunsko zanimanje, isključivo 

samostalnim radom, utvrđuje se najduže 20 (dvadeset) sati sedmično odnosno 4 (četiri) sata dnevno . 

 

Član 6. 

 

Radno vrijeme radnji koje pružaju usluge zabave/saloni zabavnih igara, igara na sreću, video klubova i 

slično određuje se: 

- U vremenu od 07 do 22 sata, u zimskom periodu, 

- U vremenu od 07 do 23 sata, u ljetnom periodu. 

Unutar radnog vremena  iz ovog člana, vlasnik radnje može slobodno odrediti radno vrijeme u 

kojem će poslovati, a koje ne može trajati manje od 8 sati radnim danom. 

 

Član 7. 

(1)Ugostiteljski objekti mogu raditi: 

 

a) Iz skupine ''Hoteli'' (hotel baština, hotel, aparthotel, turističko naselje, turistički apartmani, 

motel i pansion) obavezno rade od 0.00 – 24.00 sata svaki dan; 

b) iz skupine ''Restorani'' i ''Barovi'', od 06.00 do 24.00 sata; 

c) iz skupine ''Barovi'' koji ispunjavaju uslove za rad noću u skladu sa posebnim propisima 

(noćni klub, noćni bar i disko klub), samo u zatvorenim prostorima najduže do 06.00 sati; 

d) iz skupine ''Restorani'' i ''Barovi'' koji se nalaze izvan naseljenih područja od 0.00 do 24.00 

sata; 

e) na autobuskim stanicama, benzinskim pumpama i slično u radnom vremenu objekta u koje se 

nalaze; 

f) iz skupine ''Objekti jednostavnih usluga'' (u kiosku, brzih usluga, u nepokretnom vozilu ili 

priključnom vozilu, u šatoru, na klupi na kolicima ili sličnim napravama) od 06,00 do 24.00 

sata. 

(2) Služba za privredu, finansije i društvene djelatnosti može najduže za 2 (dva) sata odlukom produžiti 

propisano radno vrijeme ugostiteljskih objekata iz stava 1. tačka b. i f. ovog člana. 

 

(3) Iznimno od stava 2. ovog člana, Služba za privredu, finansije i društvene djelatnosti može za pojedine 

ugostiteljske objekte iz stava 1. tačka b, i f. ovog člana, rješenjem odrediti drugačije radno vrijeme. 

 

(4) Ugostitelj određuje radno vrijeme ugostiteljskih objekata iz skupine ''Kampovi i druge vrste 

ugostiteljskih objekata za smještaj'' 

 

(5) Po završetku radnog vremena ugostitelji su dužni isključiti muziku, a gosti napustiti objekat u roku 

od 30 minuta po isteku radnog vremena. 

 



Član 8. 

 

Obavijest o radnom vremenu poslovnih subjekata mora biti vidno istaknut na ulazu u objekat, i isti su 

dužni pridržavati se propisanog radnog vremena. 

Radno vrijeme mora biti istaknuto za vrijeme  poslovanja u radne dane kao i u vrijeme neradnih dana i 

praznika. 

 

Član 9. 

 

 Ljetne bašte postavljene na javnim površinama te ljetne bašte uz ugostiteljski objekat moraju biti 

adekvatno očišćenje pola sata nakon završetka rada. 

 

 

II POSEBNE ODREDBE 

 

Član 10. 

 

Za dobijanje odobrenja za produženo radno vrijeme iz člana 7. tačka b, i f, ove Odluke ugostitelj je 

dužan podnijeti pismeni zahtjev, najkasnije tri dana prije dana u kojem namjerava raditi duže od radnog 

vremena propisanog ovom Odlukom. 

 

Kriteriji za određivanje dužeg radnog vremena od propisanog su: 

 

✓ da u ugostiteljskom objektu nije u prethodna 3 mjeseca zabilježeno prekoračenje radnog 

vremena i remećenje javnog reda i mira, 

✓ da je razlog dužeg radnog  vremena kulturno zabavni događaj, maturalna zabava ili 

državni/vjerski praznik, svadbe i sl. 

Služba za privredu, finansije i društvene djelatnosti po službenoj dužnosti može za vrijeme vjerskih i 

državnih praznika zajedničkom odlukom a najduže 2 (dva) sata, produžiti propisano radno vrijeme 

ugostiteljskim objektima iz člana 7 tačke b. i f. ove Odluke. 

  

 

III  NADZOR 

  

Član 11. 

 

Nadzor nad sprovođenjem odredbi ove Odluke, vršit će tržno-ugostiteljski inspektor i Policijska stanica 

Konjic. 

Policijska stanica Konjic i tržno-ugostiteljski inspektor obavezni su Službi za privredu, finansije i 

društvene djelatnosti, redovno (tromjesečno) dostavljati izvještaj o zabilježenom prekoračenju 

propisanog radnog vremena i narušavanje javnog reda i mira u poslovnim subjektima iz člana 1. ove 

Odluke. 

 

IV KAZNENE ODREDBE 

Član 12. 

 

Novčanom kaznom od 1.000,00 KM do 10.000,00 KM bit će kažnjen trgovac pravna osoba ako na 

prodajnom objektu ne istakne i ne pridržava se utvrđenog radnog vremena. 

Novčanom kaznom u iznosu od 300,00 KM do 1.500,00 KM bit će kažnjena za prekršaj i odgovorna 

osoba u pravnoj osobi trgovcu ako na prodajnom objektu ne istakne i ne pridržava se utvrđenog radnog 

vremena,  

Novčanom kaznom od 400,00 KM do 1.200,00 KM bit će kažnjen trgovac fizička osoba ako na 

prodajnom objektu ne istakne i ne pridržava se utvrđenog radnog vremena.  

  

 



Član 13. 

 

Novčanom kaznom od 100,00 KM od 1.500,00 KM kaznit će se za prekršaj vlasnik radnje-obrtnik ili 

osoba koja obavlja srodnu djelatnost, ako na vidnom mjestu ne istakne radno vrijeme i ne pridržava se 

utvrđenog radnog vremena,  

Novčanom kaznom od 20,00 KM od 300,00 KM kaznit će se uposlenik ili privremeni uposlenik u 

izdvojenom prostoru (obrta i srodne djelatnosti), ako na vidnom mjestu ne istakne radno vrijeme i ne 

pridržava se utvrđenog radnog vremena.  

 

Član 14. 

 

Novčanom kaznom od 1.000,00 KM do 10000,00 KM kaznit će se za prekršaj ugostitelj pravna 

osoba, ako se ne pridržava propisanog i istaknutog radnog vremena,  

Novčanom kaznom od 500,00 KM do 2.000,00 KM kaznit će se za prekršaj i odgovorna osoba u  pravnoj 

osobi  ugostitelju,ako se ne pridržava propisanog i istaknutog radnog vremena,  

Novčanom kaznom od 500,00 KM do 1.500,00 KM kaznit će se za prekrštaj ugostitelj fizička osoba, 

ako se ne pridržava propisanog i istaknutog radnog vremena.  

 

V ZAVRŠNE ODREDBE 

 

Član 15. 

 

Poslovni subjekti koji posluju u objektima iz člana 1. ove Odluke, dužni su svoje radno vrijeme uskladiti 

sa odredbama ove Odluke u roku od 30 dana od dana njenog stupanja na snagu. 

 

Član 16. 

 

Stupanjem na snagu ove Odluke prestaje primjena Odluke o radnom vremenu na području Općine 

Konjic („Službeni glasnik Općine Konjic“, broj: 2/10). 

 

Član 17. 

 

Odluka stupa na snagu narednog dana od dana objavljivanja u '' Službenom glasniku Općine Konjic '' i 

ima se objaviti na Oglasnoj tabli Općine Konjic. 

 

 

 

PREDSJEDNIK OPĆINSKOG VIJEĆA 

                                                                                                          Ibro Halilović, s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2120/18 

Konjic, 27.06.2018. godine 

 

Na osnovu člana 13. Zakona o principima lokalne samouprave u Federaciji Bosne i Hercegovine 

(„Službene novine FBiH“, broj: 49//06 i 51/09), člana 54. Zakona o predškolskom odgoju („Službene 

novine HNK“, broj: 5/00), člana 16. Statuta Općine Konjic („Službeni glasnik Općine Konjic“, broj: 

4/11; 6/11), Općinsko vijeće na sjednici održanoj dana 27.06.2018. d o n o s i: 

 

 

 

ODLUKU 

o davanju Saglasnosti na Pravila JU Dječije obdanište „ Zulejha Begeta“ Konjic 

 

 

 

Član 1. 

 

Daje se Saglasnost Upravnom odboru na Pravila JU Dječije obdanište „Zulejha Begeta“ Konjic. 

 

Član 2.  

 

Saglasnost na Pravila se daje kao uslov za obavljanje predškolskog obrazovanja i poslovanja JU Dječije 

obdanište „Zulejha Begeta“ i usklađena su sa odredbama Zakona o radu FBiH („Službene novine FBiH 

broj: 26/16). 

 

 

Član 3. 

 

Odluka stupa na snagu narednog dana od dana objavljivanja u „Službenom glasniku Općine Konjic“ i 

ima se objaviti na Oglasnoj tabli Općine Konjic. 

 

 

 

 

 

PREDSJEDNIK OPĆINSKOG VIJEĆA 

                                                                                                                        Ibro Halilović, s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2119/18 

Konjic, 27.06.2018. godine 

 

Na osnovu člana 7. i 8. Zakona o ministarskim, vladinim i drugim imenovanjima Federacije Bosne i 

Hercegovine („Službene novine Federacije Bosne i Hercegovine“ broj: 12/03, 34/03 i 65/13), člana 104. 

Zakona o osnovnom odgoju i obrazovanju („Službene novine HNK“ broj: 5/00, 4/04 i 5/04), člana 13. 

Zakona o principima lokalne samouprave u Federaciji Bosne i Hercegovine  („Službene novine 

Federacije Bosne i Hercegovine“ broj: 49/06, 51/09), člana 9. stav 1. Odluke o utvrđivanju standarda i 

kriterija za imenovanja na upražnjene pozicije u reguliranim tijelima Općine Konjic („Službeni glasnik 

Općine Konjic“ broj: 2/18), člana 9. Upustva o izboru i imenovanju školskih odbora osnovnih i srednjih 

škola („Službene novine HNK“ broj: 2/05 i 7/07) i člana 16. Statuta Općine Konjic („Službeni glasnik 

Općine Konjic“ broj: 4/11, 6/11) Općinsko vijeće na sjednici održanoj dana 27. 06. 2018. godine 

donijelo 

 

ODLUKU 

O RASPISIVANJU JAVNOG KONKURSA ZA IMENOVANJE ČLANA ŠKOLSKOG 

ODBORA JU „OSNOVNA ŠKOLA GLAVATIČEVO“ 

 

Član 1. 

 

Raspisuje se javni konkurs za utvrđivanje prijedloga jednog kandidata za člana školskog odbora JU 

„Osnovna škola Glavatičevo“ iz reda osnivača. 

Javni konkurs iz stava (1) ove tačke objavit će se u „Službenim novinama Federacije BiH“, dnevnom 

listu „Oslobođenje“, oglasnoj ploči Općine Konjic i web stranici Općine Konjic. 

 

Član 2. 

 

Sastavni dio ove odluke je Javni konkurs za imenovanje šlanova Školskog odbora JU „Osnovna škola 

Glavatičevo“ iz reda osnivača. 

 

Član 3. 

 

Za provođenje ove odluke zadužuje se Komisija za izbor i imenovanje na upražnjene pozicije u 

reguliranim organima Općine Konjic. 

 

Član 4. 

 

Odluka stupa na snagu narednog dana od dana objavljivanja u „Službenom glasniku Općine Konjic“, i 

ima se objaviti na oglasnoj tabli i web stranici Općine Konjic. 

 

 

PREDSJEDNIK OPĆINSKOG VIJEĆA 

                                                                                                           Ibro Halilović,s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2119/18 

Konjic, 27.06.2018. godineNa osnovu člana 7. i 8. Zakona o ministarskim, vladinim i drugim 

imenovanjima Federacije Bosne i Hercegovine („Službene novine Federacije Bosne i Hercegovine“ 

broj: 12/03, 34/03 i 65/13) člana 104. Zakona o osnovnom odgoju i obrazovanju („Službene novine 

HNK“ broj: 5/00, 4/04 i 5/04), člana 9. Upustva o izboru i imenovanju školskih odbora osnovnih i 

srednjih škola („Službene novine HNK“ broj: 2/05 i 7/07) i člana 16. Statuta Općine Konjic („Službeni 

glasnik Općine Konjic“ broj: 4/11, 6/11) Općinsko vijeće Konjic objavljuje 

 

 

JAVNI OGLAS 

za izbor i imenovanje člana školskog odbora iz reda osnivača u JU „Osnovna škola Glavatičevo“ 

I. 

Objavljuje se Javni oglas za izbor i imenovanje jednog (1) člana Školskog odbora iz reda osnivača na 

period od četiri (4) godine u Javnoj ustanovi „Osnovna škola Glavatičevo“. 

II. 

Uslovi 

Kandidat iz tačke I ovog Javnog oglasa za imenovanje pozicije u školskom odboru dužan je ispunjavati 

sljedeće uslove: 

1. da je državljanin BiH, 

2. da je stariji od 18 godina, 

3. da nije otpušten sa posla kao rezultat disciplinske mjere na bilo kom nivou u BiH (bilo na nivou 

države ili entiteta) u periodu od 3 godine prije dana objavljivanja upražnjene pozicije, 

4. da se na njega ne odnosi član IX. 1. Ustava Bosne i Hercegovine (da nisu pod optužnicom 

Međunarodnog suda za ratne zločine u bivšoj Jugoslaviji), 

5. da ispunjava uslove propisane Zakonom o sukobu interesa u institucijama vvlasti BiH 

(„Službeni glasnik BiH“ broj: 16/02, 12/04), 

6. da nema privatni-finansijski interes u ustanovi u kojoj se kandiduju, 

7. da nije lice kojima je pravosnažnom presudom zabranjeno obavljanje aktivnosti u nadležnosti 

ustanove u kojoj se kandiduju, 

8. izjava da ne obnaša dužnost, djelatnost ili da su na položaju koji dovodi do sukoba interesa s 

njihovim službenim dužnostima u smislu člana 19. Zakona o državnoj skužbi u FBiH 

(„Službene novine Federacije Bosne i Hercegovine“ broj: 29/03), 

9. da nije na funkciji u političkoj stranci u smislu člana 5. Zakona o ministarskim, vladinim i 

drugim imenovanjima u FBiH („Službene novine Federacije Bosne i Hercegovine“ broj: 12/03 

i 34/03), 

10. VII stepen stručne spreme, odnosno diploma visokog obrazovanja prvog ciklusa (koji se 

vrednuje sa 240 ECTS bodova) ili drugog ili trećeg ciklusa Bolonjskog sistema studija, 

11. radno iskustvo najmanje 3 godine, 

12. da nije član nijednog odbora/upravnih vijeća/, 

13. da posjeduje komunikacijske i organizacijske sposobnosti, 

14. uživanje ugleda u lokalnoj zajednici, sposobnost za savjesno, odgovorno i odlučno obavljanje 

upražnjene pozicije, sposobnost nepristrasnog donošenja odluka. 



III. 

 

Uslovi za imenovanje 

Kandidat je dužan uz prijavu na oglas da dostavi kraću biografiju, adresu stanovanja, kontakt 

telefon, te orginalne dokumente ili ovjerene kopije dokumenata kojima se dokazuje ispunjavanje 

uslova traženih oglasom: 

1. Uvjerenje o državljanstvu ili CIPS-ova prijava mjesta boravka, 

2. Diploma o završenoj školskoj spremi, 

3. Uvjerenje PU i Općinskog suda, ne starije od 6. mjeseci, 

4. Ovjerene izjave o činjenicama iz tačke II alineje 4, 5, 6, 8, 9, 11. 

 

5. Uvjerenje od poslodavca da nije otpušten iz Službe kao rezultat disciplinske mjere u periodu 

od 3 /tri/ godine prije objavljivanja oglasa, 

6. Uvjerenje o radnom iskustvu u struci, najmanje 3 /tri/ godine. 

 

 

IV. 

 

Sa kandidatima koji budu ispunjavali uslove propisane Javnim oglasom Komisija za izbor i imenovanje 

na upražnjene pozicije u regularnim organima Općine Konjic iz reda osnivača obavit će intervju. 

 

 

V. 

 

Ostale napomene 

  Konačno imenovanje vrši Općinsko vijeće Konjic, a imenovanje se vrši na period od četiri 

godine. 

  Rok za ponošenje prijave je 15 dana od datuma zadnje objave oglasa u „Službenim novinama 

FBiH“. 

  Prijave sa dokumentacijom mogu se dostaviti u zatvorenoj koverti na šalter salu Općine ili 

preporučeno poštom na adresu: 

 

 

Općina Konjic 

Ul. Maršala Tita br. 62. 

Sa naznakom izbor i imenovanje članova školskog odbora iz reda osnivača u JU „Prva osnovna 

škola“ 

Konjic – NE OTVARATI 

 

Neblagovremene i nepotpune prijave neće se uzeti u razmatranje. 

 

Zainteresirana stranka može podnijeti prigovor na konačno imenovanje, ako postoje dokazi da u procesu 

imenovanja nisu ispoštovani principi ili postupci utvrđeni Zakonom. Prigovor se podnosi Općinskom 

vijeću, a kopija se dostavlja Ombudsmeu za ljudska prava Bosne i Hercegovine. 

 

DOSTAVITI:      PREDSJEDNIK OPĆINSKOG VIJEĆA 

1. Javna ustanova „Prva osnovna škola“ Konjic           Ibro Halilović, s.r. 

2. Službene novine FBiH 

3. Dnevni list „Oslobođenje“ 

4. Ogasna ploča Općine Konjic 

5. RTV Konjic 

6. Web site Općine Konjic 

7. Služba za zajedničke i stručne poslove x3 

8. A/a 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-755/18 

Konjic, 27.06.2018. godine 

 

Na osnovu člana 13. Zakon a o principima lokalne samouprave u Federaciji Bosne i Hercegovine 

(„Službene novine Federacije BiH broj: 49/06 i 51/09“), člana 61. stav 6. Zakona o srednjoškolskom 

obrazovanju HNK („Službene novine HNK broj: 8/00, 4/04, 5/04 i 8/06), člana 16. Statuta Općine 

Konjic („Službeni glasnik Općine Konjic broj: 4/11 i 6/11“), Općinsko vijeće na sjednici održanoj dana 

27.06.2018. godine d o n o s i 

 

 

 

RJEŠENJE 

 

o razrješenju predsjednika, člana privremenog školskog odbora JU „Srednja škola“ Konjic 

 ispred reda osnivača 

 

 

 

Član 1.  

 

 

Lejla Nuhanović-Gakić, razrješava se dužnosti predsjednika, člana privremenog Školskog odbora JU 

„Srednja škola“ Konjic, ispred reda osnivača, na lični zahtjev. 

 

 

Član 2. 

 

 

Rješenje stupa na snagu narednog dana od dana objavljivanja u „Službenom glasniku Općine Konjic“ i 

ima se objaviti na Oglasnoj tabli Općine Konjic.  

 

 

 

 

PREDSJEDNIK OPĆINSKOG VIJEĆA 

                                                                                                        Ibro Halilović, s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2118/18 

Konjic, 27.06.2018. godine 

 

Na osnovu člana 13. Zakona o principima lokalne samouprave u Federaciji Bosne i Hercegovine 

(„Službene novine Federacije BiH broj: 49/06 i 51/09“), člana 4. Zakona o ministarskim vladinim i 

drugim imenovanjima FBiH („Službene novine Federacije BiH broj: 12/03, 34/03 i 65/13“), člana 16. 

Statuta Općine Konjic („Službeni glasnik Općine Konjic broj: 4/11 i 6/11). Općinsko vijeće na sjednici 

održanoj dana 27.06.2018. godine d o n o s i 

 

 

ODLUKU 

o izmjeni Odluke o imenovanju privremenog Školskog odbora JU „Srednja škola“ Konjic u 

Konjicu 

 

 

Član 1. 

 

Ovom Odlukom mijenja se član 1. Odluke o imenovanju privremenog školskog odbora JU „Srednja 

škola“ Konjic u Konjicu broj: 03-05-12-1614/18 od 14.05.2018. godine i glasi: 

Imenuje se privremeni školski odbor JU „Srednja škola“ Konjic u Konjicu u sastavu: 

 

1. Karić Semir – predsjednik školskog odbora (predstavnik osnivača), 

2. Muhibić Tarik – član (predstavnik osnivača), 

3. Bubalo Elma – član (predstavnik zaposlenika), 

4. Junuz Dženadin – član (predstavnik zaposlenika), 

5. Šurković Sanja – član (predstavnik roditelja), 

6. Špago Sanjin – član (predstavnik roditelja). 

 

 

Član 2. 

 

Ostale odredbe Odluke Općinskog vijeća Konjic broj: 03-05-12-1614/18 od 14.05.2018. godine o 

imenovanju privremenog školskog odbora JU „Srednja škola“ Konjic u Konjicu ostaju nepromijenjene. 

 

 

Član 3. 

 

Odluka stupa nas snagu narednog dana od dana objavljivanja u „Službenom glasniku Općine Konjic“ i 

ima se objaviti na Oglasnoj tabli Općine Konjic. 

 

 

PREDSJEDNIK OPĆINSKOG VIJEĆA 

                                                                                                           Ibro Halilović, s.r.  

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2117/18 

Konjic, 27.06.2018. godine 

 

 Na osnovu člana 13. Zakona o principima lokalne samouprave u Federaciji Bosne i Hercegovine 

(„Službene novine Federacije BiH“, broj: 49/06 i 51/09), člana 9. stav 1. Odluke o utvrđivanju standarda 

i kriterija za imenovanje na upražnjene pozicije u reguliranim tijelima Općine Konjic („Službeni glasnik 

Općine Konjic“, broj: 2/18), i člana 16. Statuta Općine Konjic („Službeni glasnik Općine Konjic“, broj: 

4/11 i 6/11). Općinsko vijeće na sjednici održanoj dana 27.06.2018. godine  

d o n i j e l o  

 

O D L U K U  

 

O RASPISIVANJU JAVNOG KONKURSA ZA IMENOVANJE ČLANOVA  

UPRAVNOG ODBORA CENTRA ZA SOCIJALNI RAD OPĆINE KONJIC  

 

Član 1. 

 

Raspisuje se javni konkurs za utvrđivanje prijedloga tri kandidata za članove Upravnog odbora Centra 

za socijalni rad Općine Konjic iz reda osnivača. 

Javni konkurs iz stava (1) ove tačke objavit će se u „Službenim novinama Federacije BiH“, dnevnom 

listu „Oslobođenje“, oglasnoj ploči Općine Konjic i web stranici Općine Konjic. 

 

Član 2.  

 

Sastavni dio ove Odluke je Javni konkurs za imenovanje članova Upravnog odbora Centra zs socijalni 

rad Općine Konjic iz reda osnivača. 

 

Član 3.  

 

Za provođenje ove odluke zadužuje se Komisija za izbor i imenovanje članova Upravnih i Nadzornih 

odbora Općine Konjic.. 

Član 4. 

 

Odluka stupa na snagu narednog dana od dana objavljivanja u „Službenom glasniku Općine Konjic“, i 

ima se objaviti na oglasnoj tabli i web stranici Općine Konjic. 

 

Član 5. 

 

 Stupanjem na snagu ove Odluke stavlja se van snage odluka broj:03-05-12-1603/18 od 

14.05.2018.godine. 

 

 

PREDSJEDNIK OPĆINSKOG VIJEĆA 

                                                                                                          Ibro Halilović, s.r. 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2117/18 

Konjic, 27.06.2018. godine 

 

Na osnovu člana 8. Zakona o ministarskim, vladinim i drugim imenovanjima Federacije Bosne i 

Hercegovine („Službene novine FBiH“, broj: 12/03, 34/03, i 65/13), i Odluke o utvrđivanju kriterija i 

standarda za izbor i imenovanje članova upravnih i nadzornih odbora u reguliranim organima Općine 

Konjic („Službeni list Općine Konjic“, broj: 2/18), Općinsko vijeće Konjic objavljuje 

 

 

JAVNI  OGLAS  

za izbor i imenovanje članova Upravnog odbora 

JU Centar za socijalni rad Konjic 

 

I 

Objavljuje se javni oglas za izbor i menovanje članova Upravnog odbora JU Centar za socijalni rad 

Konjic i to: 

 

• Predstavnik osnivača – tri člana. 

 

II 

Opis pozicije  

 Upravni odbor je organ upravljanja ustanovom i obavlja sljedeće poslove: donosi pravila 

ustanove; imenuje i razrješava direktora; utvrđuje planove rada i razvoja i godišnje planove; donosi 

finansijski plan i usvaja godišnji izvještaj; donosi opšte akte u skladu sa zakonom i pravilima 

ustanove; odlučuje o svim pitanjima obavljanja djelatnosti radi kojih je ustanova osnovana; usmjerava, 

kontroliše  i ocjenjuje rad direktora, rješava sva pitanja sa osnivačem; odgovara osnivaču za rezultate 

rada ustanove; odlučuje o prigovoru radnika na rješenje kojim je drugi organ određen pravilima 

ustanove odlučio o pravu, obavezi i odgovornosti radnika iz radnog odnosa; podnosi osnivaču 

najmanje jednom godišnje izvještaj o poslovanju ustanove; vrši i druge poslove u skladu sa zakonom i 

pravilima ustanove. 

 

III 

Uslovi za imenovanje 

 Kandidati moraju ispunjavati opće i posebne uslove kako slijedi 

 

a) Opći uslovi 

1. da je državljanin Bosne i Hercegovine, 

2. da nisu mlađi od 18, niti stariji od 65 godina života, 

3. da nije otpušten iz državne službe kao rezultat disciplinske mjere (bilo na nivou 

države ili entiteta) u periodu od tri godine prije dana objavljivanja upražnjene pozicije, 

4. da nije pod optužnicom Međunarodnog suda za ratne zločine u bivšoj Jugoslaviji (član 

IX.1. Ustava BiH), 

5. da nije na funkciji u političkoj stranci u smislu člana 5. Zakona o ministarskim, 

vladinim i drugim imenovanjima FBiH, 

6. da nije član organa zakonodavne, izvršne ili sudske vlasti ili savjetnik u smislu zakona 

o sukobu interesa u organima vlasti u FBiH (Službene novine FBiH broj: 70/08), 

7. da nema privatni finansijski interes u instituciji u kojoj se kandiduje, 



8. da nije osuđivan za krivično djelo i za privredni prestup nespojive s dužnošću u 

institucij u koju se kandiduje pet godina od dana pravosnažnosti presude isključujući 

vrijeme zatvorske kazne, 

9. da nije lice kojem je pravosnažnom presudom suda zabranjeno obavljanje aktivnosti u 

nadležnoj instituciji u kojoj se kandiduje. 

 

 

 

b) Posebni uslovi 

1. VSS sa tri godine radnog iskustva, a VŠS i SSS izuzetno samo iz reda zaposlenika i 

ostalih ukoliko ne bude kandidata sa visokom stručnom spremom, 

2. da nije član nijednog upravnog ili nadzornog odbora, 

3. sposobnost za savjesno, odgovorno i odlučno obavljanje upražnjene pozicije, 

4. sposobnost nepristrasnog donošenja odluka, 

5. komunikacijske i organizatorske sposobnosti, 

6. uživanje ugleda u lokalnoj zajednici. 

 

IV 

 Potrebna dokumenta 

 Pismena prijava sa kraćom biografijom kandidata treba da sadrži adresu stana, kontakt telefon, 

te dokaze koji se prilažu uz prijavu u originalnoj ili ovjerenoj kopiji, i to: 

• uvjerenje o državljanstvu, 

• izvod iz matične knjige rođenih, 

• uvjerenje o nevođenju krivičnog postupka i postupka za privredni prestup, 

• dokaz o stručnoj spremi, 

• dokaz o radnom iskustvu, nakon sticanja stručne spreme, 

• ovjerene izjave pod tačkom a) za redne brojeve 3. do 7, i pod b) za redni broj 2. 

 

V 

 Ostale napomene 

 Konačno imenovanje vrši Općinsko vijeće Konjic, a imenovanje se vrši na period od četiri 

godine.  

 Rok za podnošenje prijava je 15 dana od datuma zadnje objave oglasa u ''Službenim novinama 

FBiH'' odnosno dnevnom novinskom listu. 

 Prijave sa dokumentacijom mogu se dostaviti u zatvorenoj koverti na šalter salu općine ili 

preporučeno poštom na adresu:  

 

Općina Konjic 

Ul. Maršala Tita br. 62 

Sa naznakom ''Prijava na javni oglas za Upravni odbor JU Centar za socijalni rad  - NE 

OTVARATI'' 

 

Neblagovremene i nepotpune prijave neće se uzeti u razmatranje. 

 

Zainteresirana stranka može podnijeti prigovor na konačno imenovanje, ako postoje dokazi da u 

procesu imnovanja nisu ispoštovani principi ili postupci utvrđeni Zakonom. Prigovor se podnosi 

Općinsko vijeću, a kopija se dostavlja Ombudsmenu za ljudska prava Bosne i Hercegovine. 

 

 



DOSTAVITI:       PREDSJEDNIK OPĆINSKOG 

VIJEĆA 

1.Centar za socijalni rad Konjic                                                        Ibro Halilović, s.r. 

2.Službene novine FBiH  

3. Dnevne novine Oslobođenje        

4. Radio Konjic  

5. Oglasna tabla Općine Konjic 

6. Služba za zajedničke i stručne poslove x 3 

7. web stranica Općine Konjic  

8. a/a 

BOSNA I HERCEGOVINA 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-05-12-2116/18 

Konjic, 27.06.2018. godine 

 

Na osnovu člana 13. Zakona o principima lokalne samouprave u FBiH („Službene novine FBiH“), broj: 

49/06 i 51/09, člana IX. Kodeksa izabranih zvaničnika Općine Konjic (broj: 03-05-12-2213/17 od 

06.07.2017.godine)  i člana 16. Statuta Općine Konjic („Službeni glasnik Općine Konjic”), broj: 4/11, 

6/11), Općinsko vijeće na sjednici održanoj dana 27.06.2018. godine, donijelo je 

 

 

O D L U K U 

 

o izmjeni Odluke o imenovanju Etičke komisije časti 

 

 

Član 1. 

   

U članu 1 Odluke o imenovanju Etičke komisije časti ,broj. 03-05-12-2789/17 od 22.09. 2017. godine( 

( „Službeni glasnik Općine Konjic“,broj.5/17)  ,pod tačkom 4.umjesto Vesne Begtašević imenuje se:  

4.Kudra Mirsad, član 

Član 2. 

  

Ostali članovi odluke ostaju  nepromjenjeni. 

 

Član 3. 

  

Odluka stupa na snagu danom objavljivanja  u „Službenom glasniku Općine Konjic” i ima se objaviti    

na Oglasnoj tabli Općine Konjic.   

 

 

 

 

 

PREDSJEDNIK OPĆINSKOG VIJEĆA 

  Ibro Halilović, s.r. 

FEDERCIJA BOSNE I HERCEGOVINE 

HERCEGOVAČKO – NERETVANSKI KANTON 

OPĆINA KONJIC  

OPĆINSKO VIJEĆE 

 

Broj: 03-33-5-27/18 

Konjic, 27.06.2018. godine 

 

Na temelju čl. 61.st.1. Zakona o građevinskom zemljištu („Službene novine FBiH“, broj: 25/03), i člana 

16. Statuta općine Konjic („Sl.glasnik Općine Konjic“ broj:04/11 i 06/11).  rješavajući po zahtjevu 

Boloban (Asim) Adis iz Konjica, za utvrđivanje prava vlasništva na građevinskom zemljištu na kojem 

je izgrađen pomoćni objekat bez prava korištenja radi građenja, Općinsko vijeće, na sjednici održanoj 

dana 27.06.2018.  d o n o s i 

 

 

R J E Š E N J E 

 

     1. Na građevinskom zemljištu k.č.802/13 zv. Tuleg  u površini od 212m2 upisane u zk.ul. 461K.O. 

Konjic II  UTVRĐUJE SE pravo vlasništva u korist Boloban (Asim) Adis iz Konjica kao graditelja 

pomoćnog objekta-garaža izgrađenog  na tom zemljištu. 

     2. Za dodjeljeno zemljište iz tačke 1. ovog rješenja Boloban Adis  dužan je uplatiti iznos od 3.084,60 

KM kao naknadu za dodjeljeno zemljište i naknadu iz osnovnih prirodnih pogodnosti građevinskog 

zemljišta - rentu u iznosu od  393,40 KM. 

     Naknade se imaju uplatiti u roku od 15 dana po prijemu ovog rješenja na žiro-račun Općine Konjic 

broj 1604600346331506, vrsta prihoda 722431 općina 049, a naknada iz osnovnih prirodnih pogodnosti 

gradskog građevinskog zemljišta-renta na isti broj računa a vrsta prihoda 722435. 

     3. Na zemljištu iz tačke 1. ovog rješenja, po pravosnažnosti, Zemljišno-knjižni ured Općinskog suda 

u Konjicu izvršiće uknjižbu vlasništva u korist  Boloban Adis uz istovremeno brisanje ranije izvršenih 

upisa na tom zemljištu. 

 

O b r a z l o ž e n j e 

Boloban Adis iz Konjica,  podnio je  zahtjev da se na osnovu člana 61. Zakona o građevinskom zemljištu 

utvrdi pravo vlasništva na građevinskom zemljištu u državnoj svojini iz tačke 1. ovog Rješenja, na kome 

je sagradio pomoćni objekat -garažu bez prava korištenja zemljišta radi građenja. Uz zahtjev je priloženo 

Mišljenje općinske Službe za prostorno uređenje,građenje i obnovu broj: 07-25-679/17 od 08.01.2018. 

u kojem se navodi da je investitor Boloban Adis stekao uvjete za legalizaciju izgrađenog pomoćnog 

objekta- garaže u naselju Tuleg, Stručno mišljenje o urbanističko-tehničkim uvjetima broj: 07-25-

679/17 od 24.01.2017.god.i Situaciju terena na kojoj je formirana građevinska parcela.   

 Postupajući po podnesenom zahtjevu,zakazana je i održana usmena rasprava na licu mjesta, uz učešće 

podnositelja zahtjeva, Općinskog javnog pravobranioca i geometra Huso Masleša. 

Podnositelj zahtjeva izjavio je da ostaje kod podnesenog zahtjeva za utvrđivanje prava vlasništva na 

zemljištu na kojem je  sagradio pomoćni objekat bez odobrenja za gradnju. Također ,je izjavio da će  

platiti sve naknade vezane za predmetno zemljište kao i rentu. 

 Nakon izvršene identifikacije, geometar, je izjavio da se radi o dijelu parcela 802/10 K.O. Konjic II, te 

da će izvršiti cijepanje parcele prema urbanističkom rješenju o formiranju parcele. Na licu mjesta 

izvršeno iskoličavanje i propisno obilježavanje parcele. 



Općinski javni pravobranilac izjavio je da se ne protivi  podnesenom zahtjevu, te je saglasan da se utvrdi 

vlasništvo na zemljištu prema građevinskoj parceli formiranoj od strane općinske Službe za prostorno 

uređenje, građenje i obnovu. 

Prijavnim listom broj 10/18 od 19.02.2018. izvršeno je cijepanje parcele 802/10 na parcelu 803/13 u 

površini od 212m2 .  

Služba za geodetske,imovinsko-pravne poslove i katastar nekretnina, Zaključkom broj:05-33-5-27/18 

od 01.02.2018.god. odredila je Turić Mirsadu , stalnog sudskog vještaka, da izvrši procjenu predmetnog 

građevinskog zemljišta,te odredi tržišnu cijenu. Služba je primjerak izvršenog vještačenja dostavila 

Općinskom javnom pravobraniocu, koji nije imao primjedbi na izvršeno vještačenje. 

U toku postupka utvrđeno je. 

-da je Službe za prostorno uređenje, građenje i obnovu Općine Konjic dala Stručno mišljenje o 

urbanističko-tehničkim uslovima broj: 07-25-679/17 od 24.01.2017.god. i Mišljenje broj: 07-25-

679/17od 08.01.2018. da je investitor Boloban Adis  stekao uvjete za legalizaciju 

 -  da je na predmetnom zemljištu izgrađen pomoćni objekat 

- da je predmetno zemljište državno vlasništvo, odnosno da pravo raspolaganja ima Općina Konjic.     

Kako su u konkretnom slučaju ispunjeni uvjeti propisani članom 61. Zakona o građevinskom zemljištu 

(“Sl. novine FBiH” br.25/03), to je valjalo ovim Rješenjem utvrditi pravo vlasništva u korist podnositelja 

zahtjeva, na navedenom zemljištu na kome je izgrađen objekat bez prava korištenja radi građenja.                                                                                                                                                  

Obaveza podnositelja zahtjeva da plati naknadu za građevinsko zemljište utvrđena je sukladno članu 64. 

Zakona o građevinskom zemljištu (“Sl.novine FBiH” broj: 25/03). 

 

Protiv ovog Rješenja ne može se izjaviti žalba, ali se može pokrenuti upravni spor podnošenjem tužbe 

Kantonalnom sudu u Mostaru u roku od 30 dana nakon dostavljanja Rješenja. Tužba se podnosi 

neposredno Sudu u dva primjerka. 

 

 

 

 

PREDSJEDNIK OPĆINSKOG VIJEĆA 

                                                                                                        Ibro Halilović, s.r. 

Broj: 03-33-5-804/17 

Konjic, 27.06.2018. godine 

 

 

 Na temelju čl. 61.st.1. Zakona o građevinskom zemljištu („Službene novine FBiH“, broj: 25/03), i člana 

16. Statuta općine Konjic („Službeni glasnik Općine Konjic“ broj: 04/11 i 06/11),  rješavajući po 

zahtjevu Memić Bajro i Adisa iz Konjica, za utvrđivanje prava vlasništva na građevinskom zemljištu na 

kojem je izgrađen pomoćni objekat bez prava korištenja radi građenja, Općinsko vijeće, na sjednici 

održanoj dana 27.06.2018. d o n o s i 

 

 

R  J  E  Š  E  N  J  E 

 

     1. Na građevinskom zemljištu k.č.1378/3 zv. Orašje  u površini od 82m2 upisane u zk.ul. 463K.O. 

Konjic II  UTVRĐUJE SE pravo suvlasništva u korist Memić Bajro i Adisa iz Konjica kao graditelja 

pomoćnog objekta- garaža izgrađenog  na tom zemljištu. 

     2. Za dodjeljeno zemljište iz tačke 1. ovog rješenja Memić Bajro i Adisa   dužni su uplatiti iznos od 

1.312,00 KM kao naknadu za dodjeljeno zemljište i naknadu iz osnovnih prirodnih pogodnosti 

građevinskog zemljišta - rentu u iznosu od  644,90 KM. 

     Naknade se imaju uplatiti u roku od 15 dana po prijemu ovog rješenja na žiro-račun Općine Konjic 

broj 1604600346331506, vrsta prihoda 722431 općina 049, a naknada iz osnovnih prirodnih pogodnosti 

gradskog građevinskog zemljišta-renta na isti broj računa a vrsta prihoda 722435. 

     3. Na zemljištu iz tačke 1. ovog rješenja, po pravosnažnosti, Zemljišno-knjižni ured Općinskog suda 

u Konjicu izvršiće uknjižbu suvlasništva u korist  Memić Bajro i Adisa uz istovremeno brisanje ranije 

izvršenih upisa na tom zemljištu. 

 

O b r a z l o ž e n j e 

Memić Bajro i Adisa iz Konjica,  podnijeli su zahtjev da se na osnovu člana 61. Zakona o građevinskom 

zemljištu utvrdi pravo vlasništva na građevinskom zemljištu u državnoj svojini iz tačke 1. ovog Rješenja, 

na kome su sagradili pomoćni objekat  bez prava korištenja zemljišta radi građenja. Uz zahtjev je 

priloženo Mišljenje općinske Službe za prostorno uređenje,građenje i obnovu broj: 07-25-492/17 od 

28.06.2017. u kojem se navodi da su investitori Memić Bajro i Adisa stekli uvjete za legalizaciju 

izgrađenog pomoćnog objekta u naselju Orašje, Stručno mišljenje o urbanističko-tehničkim uvjetima 

broj: 07-25-492/17 od 16.06.2017.god. Situaciju terena na kojoj je formirana građevinska parcela i Izvod 

iz regulacionog plana “Stari grad”  

 Postupajući po podnesenom zahtjevu,zakazana je i održana usmena rasprava na licu mjesta, uz učešće 

Admire Lipovac punomoćnice podnositelja zahtjeva, Općinskog javnog pravobranioca i geometra Huso 

Masleša. 

Punomoćnica podnositelja zahtjeva izjavila je da ostaje kod podnesenog zahtjeva za utvrđivanje prava 

vlasništva na zemljištu na kojem su Memić Bajrio i Adisa, sagradili pomoćni objekat bez odobrenja za 

gradnju. Također ,je izjavila da su podnositelji zahtjeva voljni platiti sve naknade vezane za predmetno 

zemljište kao i rentu. 

 Nakon izvršene identifikacije, geometar, je izjavio da se radi o dijelu parcela 1378/2 K.O. Konjic II 

upisane u KKU 463 u naravi pašnjak sa pravom raspolaganja Općina Konjic. Nadalje je izjavio da će 



izvršiti cijepanje parcele prema urbanističkom rješenju o formiranju parcele od strane općinske Službe 

za prostorno uređenje,građenje i obnovu.  

Općinski javni pravobranilac izjavio je da se ne protivi  podnesenom zahtjevu, i mišljenja je da nema 

zapreka za  primjenu člana 61. Zakona o građevinskom zemljištu. 

 Prijavnim listom broj 123/17 od 18.12.2017. izvršeno je cijepanje parcele 1378/2 na parcelu 1378/3 u 

površini od 82m2 .  

Služba za geodetske,imovinsko-pravne poslove i katastar nekretnina, Zaključkom broj:05-33-5-804/17 

od 20.12.2017.god. odredila je Turić Mirsadu , stalnog sudskog vještaka, da izvrši procjenu predmetnog 

građevinskog zemljišta,te odredi tržišnu cijenu. Služba je primjerak izvršenog vještačenja dostavila 

Općinskom javnom pravobraniocu, koji nije imao primjedbi na izvršeno vještačenje. 

U toku postupka utvrđeno je. 

-da je Službe za prostorno uređenje, građenje i obnovu Općine Konjic dala Stručno mišljenje o 

urbanističko-tehničkim uslovima broj: 07-25-492/17 od 16.06.2017.god. i Mišljenje broj: 07-25-

492/17od 28.06.2017. da su investitori Memić Bajro i Adisa stekli uvjete za legalizaciju 

 - da je na predmetnom zemljištu izgrađen pomoćni objekat 

- da je predmetno zemljište državno vlasništvo, odnosno da pravo raspolaganja ima Općina Konjic.     

Kako su u konkretnom slučaju ispunjeni uvjeti propisani članom 61. Zakona o građevinskom zemljištu 

(“Sl. novine FBiH” br.25/03), to je valjalo ovim Rješenjem utvrditi pravo vlasništva u korist podnositelja 

zahtjeva, na navedenom zemljištu na kome je izgrađen objekat bez prava korištenja radi građenja. 

Obaveza podnositelja zahtjeva da plati naknadu za građevinsko zemljište utvrđena je sukladno članu 64. 

Zakona o građevinskom zemljištu (“Sl.novine FBiH” br.25/03). 

 

Protiv ovog Rješenja ne može se izjaviti žalba, ali se može pokrenuti upravni spor podnošenjem tužbe 

Kantonalnom sudu u Mostaru u roku od 30 dana nakon dostavljanja Rješenja. Tužba se podnosi 

neposredno Sudu u dva primjerka. 

 

 

 

 

PREDSJEDNIK OPĆINSKOG VIJEĆA 

Ibro Halilović, s.r. 

Broj: 03- 01-1-1961 /18 

Konjic, 27. 06 .2018. godine 

 

 U skladu sa članom 106. i 108. Poslovnika o radu Općinskog vijeća („Službeni glasnik Općine 

Konjic“, broj: 1/05, 05/10) i člana 16. Statuta Općine Konjic („Službeni glasnik Općine Konjic“, broj: 

04/11, 06/11), po pitanju Inicijative vijećnika SBB- Fahrudin Radončić, Balić Senid, Općinsko vijeće 

na sjednici održanoj dana 27.06.2018. godine usvojilo je  

 

 

 

Z A K L J U Č A K 

 

 

 

1. Usvaja se Inicijativa vijećnika SBB – Fahrudin Radončića ,Balić Senida za donošenje 

odgovarajućeg općinskog propisa za utvrđivanje stope poreza na promet nepokretnosti za mlade 

braćne parove prilikom kupovine prve stambene jedinice na način: 

 

Utvrđuje se stopa poreza od 0.01% na promet nekretnina prilikom kupovine prve stambene 

jedinice uz sljedeće ograničenje: 

 

Ukoliko jedan bračni partner već posjeduje stambenu jedinicu, drugom neće biti omogućeno 

plaćanje poreza po umanjenoj stopi. 

 

2. Na osnovu ovog zaključka Općinskog vijeća i diskusija iznesenih na ovoj sjednici općinskog 

vijeća po pitanju ove tačke dnevnog reda, Služba za privredu, finansije i društvene djelatnosti 

će kao stručni obrađivač, za narednu sjednicu općinskog vijeća pripremiti odgovarajući 

prijedlog odluke.  

 

3. Za realizaciju usvojene odluke zadužuje se Komisija za procjenu  prometne vrijednosti 

nekretnina, koja  će nakon što joj se dostavi neophodna dukumentacija - Uvjerenje  (zemljišna 

knjiga ili katastar nekretnina i dr.), Poresku ispostavu u Konjicu će pisanim putem obavijestiti 

o svakom konkretnom slučaju na kojeg se odnosi ova stopa poreza na promet nepokretnosti. 

 

4. Komisija za procjenu prometne vrijednosti nekretnina će podnijeti svoj godišnji izvještaj o radu 

sa posebnim osvrtom na imena  lica  koja   su kupila nekretnimu po ovoj stopi. 

 

5. Zaključak stupa na snagu danom donošenja. 

 

 

 

PREDSJEDNIK OPĆINSKOG VIJEĆA 

                                                                                                      Ibro Halilović, s.r. 

 




